
သင်သည် သင့်ကလေး၏ ပထမဆုံးနှင့် အရေးအပါဆုံးသော သင်ကြားပေးသူဖြစ်ပြီး၊ ကလေးများသည် မိမိတို့မိဘများ သို့မဟုတ် အဓိကစောင့်ရှောက်မှုပေးသူများ ပြောဆိုသော နေအိမ်သုံးဘာသာစကားကိုပြောဆို၊ ဖတ်ရှု၊ ရေးသားနိုင်စွမ်းရှိရန် လိုအပ်ပေသည်။ ဤသည်မှာ မိမိတို့မည်သူမည်ဝါဖြစ်ကြောင်း
နှင်ပိုင်ဆိုင်ကြောင်းဆိုင်ရာ စိတ်ခံစားမှု အတွက် အရေးကြီး ရုံသာမ ကျောင်းတွင်လည်း အောင်မြင်မှုရရှိစေရန်ကလေးများအား အထောက်အကူပြုပေးနိုင်ပါ သည်။  
မိမိတို့၏ မိခင်ဘာသာစကားကို သင်ယူပြီးနောက်မှ အင်္ဂလိပ် ဘာသာစကားအား စတင် သင်ယူလေ့လာခြင်းသည် အချိန်ယူရနိုင်ပါသည်၊ သို့သော် နေအိမ်တွင် အင်္ဂလိပ်ဘာသာ စကား မပြောဆိုသောကြောင့် သင့်ကလေးအနေနှင့် အားနည်းချက်ရှိနိုင်မည် မဟုတ်ပါ။ 
သင် အကျွမ်းကျင်ဆုံးသော ဘာသာစကား – သင့် နေအိမ်သုံး ဘာသာစကား – ဖြင့် သင့် ကလေးနှင့်အတူ ပြောဆို၊ ဖတ်ရှု၊ ရေးသားမှုပြုပါ။ 
အောက်ဖော်ပြပါတို့အပါအ၀င် အမျိုးမျိုးသော အခြေအနေများ၌ သင်သည် သင့် နေအိမ်ံသုံး ဘာသာစကားဖြင့် တတ်နိုင်သမျှ သင့်ကလေးနှင့်အတူ စကားပြောဆို၊ ဖတ်ရှု၊ ရေးသားမှု ပြု ပေးသင့်ပေသည် - 
· သင့် ဘာသာစကားဖြင့် သီချင်းဆိုခြင်း၊ စကားပြောခြင်း၊ နံပါတ်ဂိမ်းများ ဆော့ကစားခြင်းနှင့် သင့်ကလေးအား စာဖတ်ပြခြင်း၊
· မိသားစု အပြင်ထွက်ချိန်များ နှင့် ပွဲအခမ်းအနားကျင်းပချိန်များတွင် သင့်ဘာသာ စကားဖြင့် စကားပြောဆိုခြင်း၊
· သင့်ကလေးမှ သင့်အား အင်္ဂလိပ်ဘာသာစကားဖြင့် တုံ့ပြန်ပြောဆိုသည့်တိုင် သင့် နေအိမ်သုံးဘာသာစကားဖြင့် သင့်ကလေးအား စကားပြောဆိုပေးခြင်း။ ကလေးများ သည် ဘာသာစကားများကြားမှ ခြားနားချက်များအား ကြားသိနိုင် မည်ဖြစ်သည်၊ ထို့အပြင် 
· နောက်ပိုင်းတွင် သင့်ဘာသာစကားအား အသုံးပြုပြီး ညွှန်ကြားချက်များပေးခြင်း အားဖြင့် သင့်ကလေး၏ အိမ်စာအား သင် ကူညီပေးသင့်ပါသည်၊ အဘယ်ကြောင့်ဆိုသော် ၎င်းတို့ ရရှိတတ်မြောက်သော ကျွမ်းကျင်မှု မှန်သမျှအား ကျောင်းတွင် ပြန်လည်အသုံးချနိုင်သောကြောင့်ဖြစ်သည်။ ဥပမာအနေနှင့် သင့် ဘာသာစကားအား အသုံးပြု၍ သင့်ကလေးအား အမြှောက်သင်္ချာ သင်ကြားပေးထား ပါလျှင် အင်္ဂလိပ်ဘာသာအားဖြင့်လည်း အလားတူဆောင်ရွက်ရမည်ကို အလိုလို နားလည်သဘောပေါက်နိုင်ပါသည်။
သင့် ဘာသာစကားအား ထိန်းသိမ်းပါ၊ သင့်ကလေး၏ အနာဂတ်အား တိုးမြှင့်စေပါ
သင့်နေအိမ်သုံးဘာသာစကားအား အသုံးပြု၍ သင့်ကလေးနှင့်အတူ စကား ပြောဆိုခြင်း၊ စာဖတ်ရှုခြင်း၊ စာရေးသားခြင်းများ ပြုလုပ်ခြင်းအားဖြင့် ၎င်းတို့အား ဘာသာစကားနှစ်မျိုးစလုံး တတ်ကျွမ်းလာစေရန် သင် အကူအညီပေးနိုင်ပြီး၊ ဤသည်မှာ အကျိုးအမြတ်များစွာကို ရရှိ စေနိုင်ပါသည်။ ဘာသာစကားနှစ်မျိုး နှင့် ဘာသာစကားအမျိုးမျိုးအား အသုံးပြုနိုင်သော ကလေးများသည် ဘာသာစကား တစ်ခုကိုသာလျှင် ပြောဆိုသော ကလေးများထက် ပိုမို ဖွံ့ဖြိုးတိုးတက်မှု မြန်ဆန်ပါသည်။
သုတေသနတွေ့ ရှိချက်များအရ အသက်ငယ်ရွယ်ချိန်မှစ၍ နှစ်မျိုး သို့မဟုတ် နှစ်မျိုးထက်ပိုသည့် ဘာသာစကားများအား သင်ယူလေ့လာခြင်းသည်
ဦးနှောက်ဖွံ့ ဖြိုးတိုးတက်မှုအား လှုံ့ဆော်ပေးသည်၊ ဘာသာစကား တစ်မျိုးထက်ပို၍ ပြောဆိုခြင်းသည် ကလေးများ၏ဦးနှောက်အတွင်းပိုင်း ကြီးထွားဖွံ့ဖြိုးမှုအား လှုံ့ဆော် ပေးပါသည်။ ထို့ပြင် ကလေးများအား  ဖန်တီးနိုင်စွမ်းရှိစွာ တွေးတောမှုပြုစေရန် အထောက်အကူ ပြုပေးသည့်အပြင် ပြဿနာများအားလည်း ပိုမိုလွယ်ကူစွာ ဖြေရှင်း ဆောင်ရွက်နိုင်စေပါသည်။
အင်္ဂလိပ်စာပေ ကျွမ်းကျင်မှုများအား တိုးတက်စေသည်၊ အင်္ဂလိပ်စာ သင်ယူ လေ့လာခြင်း နှင့်အတူ မိမိတို့ နေအိမ်သုံးဘာသာစကား စာပေပညာရပ်အားတိုးတက်စေခြင်းသည် ကလေးများအား ဘာသာစကားများ၏ အလုပ်လုပ်ပုံကို သင်ယူလေ့လာနိုင်ရန် အထောက်အကူပြုပေးသည့်အပြင် ကလေးများအား ပိုမိုကောင်းမွန်သော စာဖတ်သူများ၊ နားထောင်သူများ နှင့် ဆက်သွယ်မှုပြုနိုင်သူများ ဖြစ်လာစေရန် လမ်းပြပေးနိုင်ပါသည်။ 
မှတ်ဥာဏ်၊ အာရုံစူးစိုက်မှု နှင့် ကိန်းဂဏန်း ကျွမ်းကျင်မှုတို့အား တိုးတက် စေသည်၊ ဘာသာစကား နှစ်မျိုး သို့မဟုတ် နှစ်မျိုးအထက်အား ပြောဆိုခြင်းသည် ကလေးများ၏ စိတ်ပိုင်းဆိုင်ရာ “ကြွက်သား” အား အားကောင်းသန်မာစေပြီး၊ ၎င်းတို့၏မှတ်ဥာဏ်၊ အာရုံ စူးစိုက်နိုင်စွမ်းတို့အား တိုးတက်ဖွံ့ ဖြိုးစေသည်။
ကျောင်းတွင် ဘက်စုံစွမ်းဆောင်ရည်အား ဖွံ့ ဖြိုးတိုးတက်စေသည်၊ အင်္ဂလိပ်စာ နှင့် မိမိတို့နေအိမ်သုံး ဘာသာစကား နှစ်မျိုးစလုံး ကျွမ်းကျင်သည့် ကလေးများသည် စံသတ်မှတ်ထားသော စာမေးပွဲများ၌ ဘာသာစကား တစ်မျိုးတည်းသာ ပြောဆိုသော ကလေးများထက် ရမှတ်များ ပိုမိုကောင်းမွန်တတ်ကြပြီး၊ အထူးသဖြင့် သင်္ချာ၊ စာဖတ်ခြင်း နှင့် စကားလုံး ဝေါဟာရတို့တွင် ပိုမိုရမှတ်များသည်။
ကလေး၏ မည်သူမည်ဝါဖြစ်ကြောင်း ခံစားချက်အား ခိုင်မာစေသည်၊ မိမိတို့ နေအိမ်သုံး ဘာသာစကားအား ကျွမ်းကျင်တတ်မြောက်သော ကလေးများသည် ဘ၀တစ်လျှောက်တွင် မိမိတို့၏ မိသားစု၊ အသိုင်းအ၀ိုင်း ၊ ယဉ်ကျေးမှုတို့ဖြင့် ခိုင်မာသော ချိတ်ဆက်မှုများအား ထိန်းသိမ်းထားနိုင်ရန် ပိုမိုလွယ်ကူကြောင်း တွေ့ရှိရသည်။ အနာဂတ်တွင်လည်း သင်၏ ဘာသာစကားနှစ်မျိုးပြောဆိုနိုင်သော ကလေးသည် အလုပ်ရနိုင်ချေပိုမိုများပြားပြီး၊ နိုင်ငံ ရပ်ခြားသို့ ခရီးထွက်ခြင်းများနှင့် ပြည်ပအလုပ်အကိုင်အခွင့်အလမ်းများ ပိုမို ရရှိမည် ဖြစ်သည်။ Victorian အစိုးရသည် ဘာသာစကားပညာရေးအား ပြန်လည်အသက်သွင်းလျက် ရှိပါသည်၊ သို့ဖြစ်ရာ ကျောင်းတွင် သင့်ကလေးသည် အခြားသော ဘာသာစကား အသစ်များ ကို  စတင်သင်ယူလေ့လာနိုင်မည်ဖြစ်သည်။  
သို့သော်လည်း သင့်နေအိမ်သုံး ဘာသာစကားဖြင့် သင့်ကလေးနှင့်အတူ စကားပြော ဆိုခြင်း၊ ဖတ်ရှုခြင်း၊ ရေးသားခြင်းများ ဆက်လက်ဆောင်ရွက်သွားရန် အရေးကြီးသည်။ ဤသို့အားဖြင့် သင့်ကလေးအား ဘာသာစကားနှစ်မျိုးစလုံး ကျွမ်းကျင်လာစေရန် လမ်းကြောင်းမှန်ပေါ်တွင် ရောက်ရှိစေမည်ဖြစ်ပြီး၊ ဤသည်မှတစ်ဆင့် ဆောင်ကြဉ်း လာသော အခွင့်အလမ်းများအား ဆုပ်ကိုင်ဖမ်းယူနိုင်ရန်အတွက် အသင့်ရှိနေမည် ဖြစ်သည်။

